
Marrëveshja Prag e Sfidës së Mijëvjeçarit në Shqipëri 
PËRSHKRIMI I PROJEKTIT 
Përmirësimi i Llogaridhënies, Transparencës, Qasjes së Publikut dhe Efikasitetit  

Në këtë kuti bosh duhet të mbahen 
ankesat e tatimpaguesve – Projekti po 
punon me Qeverinë e Shqipërisë për të 
krijuar mundësi që kontributi i qytetarëve 
të jetë më i efektshëm.

VËSHTRIM I PËRGJITHSHËM
Për të kufizuar mundësinë e praktikave korruptive dhe për të 
përmirësuar kushtet për investime, Qeveria e Shqipërisë nënshkroi 
një program dyvjeçar prej $13.85 milion me  Korporatën e Sfidës 
së Mijëvjeçarit (MCC, www.mcc.gov) në kuadër të përmirësimit të 
rezultateve në tri fusha: administrata tatimore, prokurimi publik dhe 
regjistrimi i biznesit. Ky përmirësim do të arrihet përmes zgjidhjeve 
që ofron teknologjia e informacionit (TI) dhe ndryshimeve legjislative. 
Projekti do të adresojë mungesën e transparencës dhe kontrollin nga 
ana e publikut, të cilat karakterizojnë shumë aktivitete ekonomike në 
Shqipëri dhe ushqejnë ekonominë informale. Ecuria në tre komponentët 
në vijim do të ndihmojë Shqipërinë në realizimin e Objektivave të 
Zhvillimit për Mijëvjeçarin dhe do ta ndihmojë të fitojë statusin e 
kompaktit të Sfidës së Mijëvjeçarit.

Reforma Tatimore: Përpjekjet e reformës pilot në Degën e Tatimeve 
të Tiranës dhe atë të Tatimpaguesve të Mëdhenj do të përmirësojnë 
procesin e mbledhjes së taksave dhe shërbimin për taksapaguesit, 
do të rrisin transparencën dhe efikasitetin, si dhe do t’u ofrojnë 
taksapaguesve më shumë informacion mbi të drejtat e detyrimet e tyre.  

Prokurimi Publik: Aktivitetet në këtë fushë do të përmirësojnë 
kapacitetin e Agjencisë së Prokurimit Publik (APP) për të zbatuar 
procedura transparente të prokurimit publik, do të promovojnë 
angazhimin aktiv të sektorit privat në këtë proces dhe do të rrisin 
ndërgjegjësimin për kuadrin e ri ligjor.

Regjistrimi i Biznesit: Aktivitetet në këtë fushë do të përqëndrohen 
në ligjin e sapopërgatitur për regjistrimin e biznesit dhe krijimin e një 
Qendre Kombëtare të Regjistrimit, që do të ndikojë në reduktimin e 
kohës dhe kostove të sipërmarrësve për të regjistruar një biznes të ri.  

REZULTATET E DERITANISHME 
• Ligji i ri për Prokurimet Publike që ka hyrë në fuqi në janar 2007 

autorizon për të parën herë prokurimin elektronik dhe monitorimin e 
pavarur; 

• Më shumë se 310 zyrtarë të prokurimit publik kanë përfituar trajnime 
orientuese nga APP lidhur me ligjin dhe rregullat e reja;  

• Ligji i ri për Qendrën Kombëtare të Regjistrimit është hartuar. Ky ligj 
do të ulë numrin e procedurave dhe do të ofrojë një proces njëditor 
për regjistrimin e biznesit me anë të ‘one-stop-shop’;  

• Ka përfunduar analiza e situatës aktuale TI dhe ligjore në 
Drejtorinë e Përgjithshme të Tatimeve. Kjo analizë ka përcaktuar 
bazat për modernizimin e sistemit TI të tatimeve me qëllim rritjen 
e transparencës në procesin e mbledhjes së taksave dhe në 
shërbimet që i ofrohen taksapaguesve. 

